
Тўшка паша лектышан
Уремыште – шошо. Ты сылне 

пагытыште чылажат пеледеш, 
ужарга, тўзлана. Кайык-влак 
чўчкыдынрак мурыштым мурал-
тат. Кечат чотрак ырыкта, садлан 
шукырак жапым яндар южышто 
эртарыме шуэш. Йырым-йыры-
се пўртўсым ончен, чон куана. 
Но мланде кошкымо дене пашат 
шукырак лектеш: уремым, куды-
вечым, пакчам эрыктыман. Кызыт 
шуко вере субботникым эртарат. 
Арулыкым эскерыме пашашке 

кугые‰-влак дене пырля йоча-ша-
мычат ушнат. Шукерте огыл Па-
раньга район Матародо кыдалаш 
школышто тунемше, туныктышо 
да моло пашае‰-влак кумдыкым 
рўжге эрыктеныт. Снимкыште 
визымше классыш коштшо ўдыр-
рвезе-влакым ужыда. Нунат, ки-
дыш шорвондым налын, шошо 
кечылан куанен, икте-весышт 
дене мутланен, мыскарам ыштен, 
пашашке кумылын ушненыт. 
Амалжат уло: икымше майым ме 

Шошо да паша пайрем семын па-
лемденна. 
– Пашам тўшкан ышташ 

куштылго. Урок деч вара яндар 
южышто вуйнам кандарена. 
Пырля лийме жапыште тўрлє 
нерген мутланена. Тидыже ик-
те-весе кокласе кылым эшеат 
пе‰гыдемда. Пырляште – вий, 
нєлталтше кумыл да пайдале 
сомыл, – ойлат йоча-влак. 

В.МАМАЕВА. 
О.Гордееван фотожо. 

1945 ий 2 майыште маршал-влак Г.К.Жу-
ков ден И.С.Коневын вуйлатыме войска-ша-
мыч Берлиным тўрыс се‰ен налыныт.

1945 ий 6 майыште совет войска Праж-
ский операцийым тў‰алын. Прага олам 
утарен да «Центр» армийын ик тўшкажым 
пленыш налын.

Ш у керте о гы л к у г у  эл н а н 
рўдола шты же л и я ш п и а л 
ш ы р гы жа л ы н .  «Ш оч мо к у н -
дем ы се са моу п ра влен и й -
ы н э рты м е ко р н ы жо» все-
р осси й ск и й ко н к у р сы што 
м а с та рл ы кем тер ген а м . 

Тушко Российын 79 регион-
жо гыч 863 чолга ўдыр-рве-

зе погынен. Эн кугу делегаций  
Ленинград, Оренбург кундем-
ла гыч лийын. Мый шкенан ял 
староста Виталий Николаевич 
Мосолов нерген каласкаленам. 
«Верысе самоуправленийын ли-
держе» та‰асыште кумшо верыш 
лектынам. Моткоч чот куаненам!  
Снимкыште пашамын вуйла-
тышыже, авам З.В.Небогатикова 
дене пырля улына. 

Конкурс деч вара ВДНХ-ште 
«Россия» форум-ончерыште,  
Измайловский Кремльыште экс-

Пўртўс помыжалтын. Теле 
гоч погынышо куштыра 

шинчалан раш коеш. Ме, Руш 
Шой школын тунемшыже-влак, 
(снимкыште) тўшка пашашке лек-
тынна. Тў‰алтыш класслаште 
шинчымашым погышо-шамычат 
єрдыжеш кодын огытыл. Школ 

йыр кумдыкым писын эрыктен 
шынденна. Паша деч єрканен шо-
гышо иктат лийын огыл. Кажне 
тунемше арулык верч тыршен да 
тудын кўлешлыкшым умылен.

Настя СОРОКИНА. 
Кужэ‰ер район.  

Фотом школ архив гыч налме.

Шошо – паша жап

Куан кумыл

курсий дене лийынна, кастенысе  
Моском онченна. Чылажат кел-
шен да поро шарнымашым коден. 

Родион НЕБОГАТИКОВ. 
У Торъял, Токтарсола. 

Фотом еш архив гыч налме. 

ИсторийымИсторийым
шергалынашергалына

Российысе увер

6-18 ияш ўдыр-рвезе-
шамыч, «Комикс вместе» 

сўретлыме историй 
конкурсыш ушныза. 

Йодмашым 23 май марте 
comicsnlrs@mail.ru. адрес дене 

электрон почтыш колтыза. 
Тўрыс уверым vsekonkursy.ru 

сайтыште лудса.

Российысе кугыжаныш 
книгагудо «Сказочный мир 
Пушкина: семейный квест к 
225-летию русского поэта» 

тўвыра да шинчымашым 
тергыше акцийым увертарен. 

Тудо 6 июнь марте шуйна. 

7-11 ияш йоча-влак  
«Великой Победе 

посвящается» сўрет 
конкурсыш ушнен кертыт. 

Йодмашым mmna@cmvov.ru. 
адрес дене электрон почтыш 

10 май марте колтыман.  
Тўрыс увер – tuntuk.ru 

сайтыште.

Марий Элысе увер
Волжск ола гыч 

латик ияш Глеб Акозин 
«Суперниндзя. Дети» спорт 

шоушто чолгалыкшым 
ончыкташ тў‰алеш.  

5 майыште 19 шагатат  
30 минутлан СТС 

телеканалыште ончаш лиеш.

18 майыште школышто 
тунемше ден студент-влак 

Йошкар-Олаште Юлтех 
университет пелен эртаралтше 

«Роботехник – 2024» 
республикысе та‰асымашке 
ушнен кертыт. Йодмашым  
17 май марте колтыман.

22 майыште М.Шкетан 
лўмеш Марий национальный 
драме театрын сценыштыже 

«Жизнь в танцах» социально-
инклюзивный проект 

кышкарыште «Вечер в кругу 
друзей» инклюзивный концерт 

эртаралтеш. 18 шагатат  
30 минутлан тў‰алеш. 

Пе‰гыде вашкыллан ўшанена

Йошкар-Олаште Калык тўвыра 
пєртыштє «Ший талешке» конфе-
ренций эртаралтын. Тушко тўрлє 
районысо да оласе школла гыч 
туныктышо ден тунемше-влак уш-
неныт. Нуно «Кызытсе талешке 
мемнан коклаште», «Еш – мыйын 
э‰ертышем» номинацийлаште 
та‰асеныт.

Самырык тукым тыныс илыш 
верч кредалше талешке-ша-

мычым палышаш да шарнышаш. 
Ятыр шымлыме паша специаль-
ный военный операцийын лўд-
дымє сарзыже-влаклан пєлек- 
лалтше лийын. Йошкар-Олаште 
14-ше номеран гимназийыште 
тунемше Тимур Фёдоров Россий 
спорт мастер Иван Денисов нер-
ген «Илыш верч» пашам (тунык-
тышыжо – Э.Н.Дмитриева) возен. 
Данил Мамаев (Медведево, Руш 
Кукмарий) шочмо кундемысе ге-
ройжо-шамыч нерген «СВО-н 
лўддымє талешкыже-влак» 
материалым (туныктышыжо –  
С.В.Белова) ямдылен. Морко  
район Унчо школышто тунемше  
Андрей Иванов «Афганистан 
мыйым пе‰гыдемден» темым 
(туныктышыжо – Р.Н.Петрова) 
авалтен. 

Еш – ик эн тў‰ поянлык. Йоча- 
шамыч кочаштын, коваштын 
илыш корныштым палат. Ача- 
аваштын мастарлыкышт дене 
кугешнат. Теве Советский район 
™шнўр школышто тунемше Ар-
темий Моисеев «Мыйын ешем –  
мыйын пиалем» келге шоныма-
шан пашам (туныктышыжо –  
З.А.Волкова) аклымашке луктын. 

Кажне участник тыршен да 
тўрлє темым тарватен. Жюри 

1-ше вер дене Мария Петуховам 
(Калыкле сымыктыш гимназий), 
Виктория Красновам (Морко, 
Э‰ерсола), Ульяна Афанасьева 
ден Анна Васильевам (Волжский, 
Памар) палемден. Нуным сним-
кыште ужыда. 

Тыгай конференций патриотизм 
шўлышым вия‰да, Шочмо элым 
йєраташ, лўддымє лияш тарата. 

З.ТИМОФЕЕВА. 
Авторын фотожо.

Йоча газетыште тыршы-
ше-шамычлан икшыве-влак 

дене вашлиймаш кеч-кунамат 
куанле. Ме, «Ямде лий» газет 
редакцийын пашае‰ышт, школ-
лаш чўчкыдын лекташ тыршена. 
Черетан вашлиймаш Медведево 
районысо Цибикнур школышто 
эртаралтын (снимкыште). 

Школышто 76 ўдыр-рвезе туне-
меш. Вашлиймашке 1-5-ше клас-
слаште тунемше-шамыч погы-
неныт. Чаманен каласыман, кеч 
южышт марла умылат гынат, ик-
те-весышт дене утларакшым руш-
ла кутырат. Туге гынат, «Салам» 
да «Поро кече» манмышт моткоч 
шергын чучын.

Актовый залыште погынен, 
ме йоча-влакым «Ямде лий» га-
зет да тудын пашаж дене палы-
мым ыштенна. Куандара, Ци-
бикнур школышто ты газетым 
налше-влак улыт. Вашлиймаш 
о‰айын эртыже манын, кажне 
гана модыш йєным кучылты-

на. Ты гана йоча-влак ребуслан 
вашмутым кычалыныт, ик кужу 
шомакысе буквалам кучылтын, 
кўчык мут-шамычым шоненыт. 
Тўшка дене пашам ыштымаш 
ўдыр-рвезе-влаклан келшен. Ты-
гай модышла уш-акылым пуды-
ратат, йылмым пойдарат. Рома 

Кудрявцев, Лиза Моргунова да 
Настя Старикова почеламутым 
сылнын лудмышт дене куандаре-
ныт. Эн чолга-влаклан пєлекым 
кучыктенна. ™шанена, вашкылна 
эшеат пе‰гыдырак лиеш. 

В.МАМАЕВА. 
Авторын фотожо.

 Талешкым кажне Талешкым кажне
шарнышашшарнышаш

Йошкар-Олаште эртаралт-
ше «Сылнымут алмаштыш» ре-
гион-влак кокласе конкурсыш  
70 утла участник кокла гыч шке-
тын марий тувырым чиен тол-
шо ўдыр шинчамлан вигак пер-
нен. Тудын дене, газетым лудшо  
йолташ-влак, тендамат палымым 
ыштем.

Ангелина Васильева (сним-
кыште) Морко район Кор-

катово лицейыште нылымше 
классыште тунемеш, изинек ма-
рий шўлышан кушкеш.
– Марий йылме – шоч-

мо йылмем. Тудо мыйын 
вўрыштемак. Марий ешеш 
шочын-кушкынам, марий тў-
выра да йўла деке лишыл 
улам. Ешыште чылан марла 
мутланена, – ойла ўдыр.

Ангелина марий йылме ден 
литературым эн йєратыме пред-
метше-влаклан шотла. Тений ма-
рий йылме дене районысо олим-
пиадыште кумшо верым се‰ен 
налын. Кидышкыже книгам чўч-
кыдын куча. С.Г.Чавайнын про-
изведенийлажым лудаш йєрата. 
Шкежат ойлымашым, йомакым 

Шарнена
Сергей Чавайн, марий поэт,
Эллан тый шуко ыштенат.
Нигє лўмет монден ок керт,
Тылат вуйнам ме савена.
Сергей Чавайн, уста поэт,
Мыняр йочам туныктенат.
Йырваш шарнен илат, палат,
Ме таумутым ойлена.

Андрей УШКИН. 
Звенигово, Кужмара.

Тау, туныктышем
Мыланем лудмо да возы-

мо урок-влак утларак келшат. 
Лудмеке, мом  умылымем  ка-
ласкалаш йєратем. Почела-
мутым наизусть писын ту-
немам. Мастарлыкем тўрлє 
конкурсышто тергем. Ятыр гана 
се‰ышыш лектынам. Техноло-
гий урокат кумылем савыра. 
Тўрлє поделкым ышташ, пидаш, 
тўрлаш тунемына. Туныктышем 
Валентина Ивановна Федорова-
лан таум ойлем.

Карина ИВАНОВА. 
У Торъял, Кузнеч.

Коча деч куснен
Ешыште чыланат: ача-авам, 

акам, шольым да мый – сыл-
нымутлан шўман улына. Мый 
почеламутым сылнын лудаш 
йєратем. Конкурслашкат уш-
нем. Тыгай койыш кочам Нико-
лай Павлович Малов деч куснен. 
Тудо тукым гыч тукымыш поэ-
зий шўлышым шы‰дараш товат-
лен. Шкеже почеламут-влакым 
возкален, уныкаже-шамычлан 
ятыр о‰айым каласкален. Кочана 
Советский районысо Пивактын 
почи‰гаште илен. Ме Н.П.Ма-
лов дене кугешнена да шарнена. 
Тудын гай лияш тыршена.

Ксения МАЛОВА. 
Йошкар-Ола,  

20-шо номеран школ.

Морко посёлкышто илыше 
Цветниковмыт ешыште 

кок икшыве (снимкыште) шочмо 
марий йылмым изинек пагален 
кушкеш. Тидлан авашт, Ирина 
Юрьевна, шўма‰да. Шкежат ма-
рий мероприятийлашке кумылын 
ушна. Поэзий пайремлаштат 
чўчкыдын ужаш лиеш. Саша 
6-шо номеран Морко школышто 

возкалаш кумылан. Пўртўс, шоч-
мо ял, школ дене кылдалтше те-
ме-влак лишыл улыт. Элым ара-
лышын кечыжлан пєлеклалтше 
«Аралыше мыйын ешыштем» 
конкурсыш ушнен. СВО-што 
порысшым шуктышо Станис-
лав изаж нерген возымо пашаж  
дене республикыште кокым-
шо верыш лектын. «Сылнымут  
алмаштыш» конкурсышто йомак-
шым кўкшын акленыт да икымше 
вер дене палемденыт. Ангелинан 
возымыжо «Ямде лий», «Кугар-
ня» да «Морко мланде» газет-
лаште савыкталтыт.

В.МАМАЕВА. 
С.Архипован фотожо.

Шочмо йылме ава гай
6-шо классыште тунемеш. Йоча-
садыш коштмыж годымак поче-
ламутым марла сылнын лудмо 
конкурслаште та‰асен. Грамот 
ден дипломжат ятыр. Кызыт ту-
дым тўрлє пайремыште участво-
ватлаш йодыт. Морко районлан  
100 ий темме лўмеш Йошкар- 
Олаште эртаралтше концер-
тыште А.Январёвын «Мондаш 
ок лий» почеламутшым сылнын 
лудын. 2-шо классыште тунемше 
Мария, изажын тыршымыжым 
ужын, та‰асымашлашке ушна.
– Шочмо йылме ава гай. Эн 

лишыл, шыма. Тудым монды-
шаш огынал. Шочшына-влак 
дене марла кутырена да шинчы-
машнам, мастарлыкнам меро-
приятийлаште тергена, – ойла  
И.Ю.Цветникова.

З.ТИМОФЕЕВА. 
Фотом еш архив гыч налме.

Сылнымут 
алмаштыш

Чыла предмет кокла гыч физ-
культурым эн чот йєрата. Пи-

сын тарванылаш таратыше модыш-
лам акла. Тыгак футболла модаш 
кумылан. Школышто эртаралтше 
тўрлє та‰асымаште вий-куатшым 
терга. Кажне гана се‰ыше-влак 
радамыш лектеш. Районысо та‰а-
сымашлаштат писылыкшым да 
чолгалыкшым ончыкта. Данила 
греко-римский кучедалмаш дене 
эртаралтше та‰асымаште вий-
жым терген да районышто кумшо 
верым се‰ен налын. Кажне ийын  
«Российын ечыгорныжо» спорт 
акцийышке ушна. Тў‰алтыш клас-
сыште тунемеш гынат, ятыр чапка-
газ дене палемдалтын. 

Данила дене кугешнаш веле 
кодеш. Умбакыжат се‰ымашыж 
дене куандараш тў‰алеш манын, 
ўшанена.

А.ДУБОВНИКОВА. 
Фотом еш архив гыч налме.

Мый каратэ дене кылым ку-
чем. Арня еда тренировкыш 

коштам. Мастарлыкем та‰асы-
машлаште тергем. Шукерте огыл 
Йошкар-Олаште всестилевой ка-
ратэ дене Марий Эл Республикын 
кубокшо да республикысе та‰а-
сымаш эртаралтыныт. 12-13 ияш 

спортсмен-влак коклаште кокымшо 
верым се‰ен налынам. Моткоч куа- 
ненам. Ача ден авамлан спортын 
тиде видше дене кылым кучаш ку-
мыла‰дымыштлан кугу таум ойлем. 

Матвей ВАСИЛЬЕВ. 
Йошкар-Ола, 26-шо номеран 

гимназий.

Ешыште вич йоча улына. 
Георгий изам – Российын 

спорт мастерже, Сергей – спорт 
туризм дене спорт мастерыш 
кандидат. Шўжарем-влак ори-
ентирований направленийым 
ойыреныт. Мый Медведево ра- 
йон Нурма школышто 9-ше клас-
сыште тунемам. Спорт туризм 
да ориентирований дене лу ий 
наре кылым кучем (снимкыште). 
Йошкар-Оласе «Азимут» йоча да 
самырык-влак рўдерыш коштам. 
Оласе, районласе, республикы-
се, российысе та‰асымашлаште 
се‰ыше-шамыч радамыште улам. 
2022 ийыште Байкал ер дене эр-
таралтше спорт туризм дене Рос-
сийын первенствыштыже та‰асе-
нам. 2023 ийыште Марий Элыште 
эртаралтше российысе та‰асы-

Сочи гыч – 
се‰ымаш дене
Спортын тўрлє видше кок-

ла гыч художественный 
гимнастике мыланем утларак 
лишыл. Тренировкыш «Олимп» 
спорт полатыш визымше ий кош- 
там. Кызыт индеш ияш улам. 
Тренер С.А.Арутюнян арняште 
ныл-вич гана капкылем шуара, 
келге шинчымашым пуа. Лектыш 
куандарыше: ятыр та‰асымаште 
икта‰аш-влак коклаште се‰ы-
ше-шамыч радамыш лектынам. 
Сочи олаште художественный 
гимнастике дене эртаралтше от-
крытый турнир гыч кугу куан дене 
пєртылынам: 2015 ийыште шочшо 
гимнастке-влак коклаште икым-
ше верым се‰ен налынам. Сним-
кыште тренер дене коктын улы-
на. Турнирышке Российын тўрлє 
олаж гыч уста спортсмен-шамыч 
погыненыт. Ончыкыжымат ача- 
авам, тренерем се‰ымаш дене ку-
андараш шонем.

Венера ЛАРИОНОВА. 
4-ше номеран Медведево школ.  

Фотом еш архив гыч налме. 

Спорт дене изинек кылым кучен 
кушкат гын, виян капкылан, шу-
аралтше лият. Тиде шонымашым 
Звенигово районысо Эсмекпляк 
школышто нылымше классыште 
тунемше Данила Лесников (сним-
кыште) раш умыла. 

маште спорт мастерыш канди-
датын норматившым шуктенам. 
Спорт – тиде тазалык. Таза айде-
ме нелым куштылгын се‰а.

Игорь ДМИТРИЕВ. 
Фотом еш архив гыч налме.

Ешлан тауштем

Таза капыште – таза чон

Эсмекплякын изи 
спортсменже

Опытым погымек, конкурслаш 
ушненыт, сатуштым ончерлаш 
луктыныт. Кызыт тиде студий 
кумдан чапланен.
– Марий тўран тувырым, 

шовырым, шовычым да моло 
вургемым ямдылаш тўрлє кун-
дем гыч йодыт. Мемнан па-
шанам ончаш турист-шамыч 
чўчкыдын толыт. Нунылан 
мастарлык-классымат эрта-
рена, – ойла студийым вуйлатыше 
Марина Геннадиевна Гаврилова 
(снимкыште шола гыч кокымшо).

Калык дене пырля
«Акреттўрын» коллективше 

марий калыкын йўлажым, тўвы-
ражым, вургемжым арален ко-
дымылан ятыр гана се‰ымаш 
дене палемдалтын. 2022 ийыште 
«Искусство вышивки» декоратив-
но-прикладной творчествын рес- 
публикысе фестивальыштыже 
икымше степенян диплом дене 

палемдалтын. 2023 ийыште ре-
гион-влак кокласе III этнофору-
мыштат ончыл радамыште лийын.

«Акреттўр» студийын тўр-
лызыжє-шамыч М.Г.Гаврилова, 
Г.Н.Архипова, Д.П.Анисимова, 
Н.Л.Оразаева, Р.А.Несмелова ка-
лыкын йодмыж почеш ургат, тўр-
лат да шке пашаштышт эре ум 
шонен луктыт. Нунын ямдылыме 
мотор вургемышт дене тўрлє йоча 
ансамбль пайдалана. Самырык 
тукымым тўрлаш кумыла‰даш 
манын, школышто кружокым 
ятыр ий вўденыт. Тунемше-влак 
кызытат «Акреттўр» студийыш 
кошташ йєратат. Шочмо йўлан 
поянлыкше нерген чылалан па-
лен налаш пайдале. Марий тўр – 
шочмо йылмын кышаже. Ме ту-
дым мондышаш огынал.

З.ТИМОФЕЕВА. 
Фотом студийын  

архивше гыч налме.

Йўлаш шы‰даралтше  
поянлык

Ожно ўдырамаш-влак марий 
тувырым вынер гыч ургеныт да 
тўрлє тамга дене сєрастаре-
ныт. Кажне тўр ойыртемалтше 
лийын. Утларакше кечым, тўрлє 
кайык ден янлыкым, кушкылым 
келыштареныт. Тыгай сўрет 
о‰ышто, вачўмбалне, урвал-
тыште лийын. Имне порылыкым, 
пиалым ончыктен. Йўксє – тыныс 
илышым, ласкалыкым, йєраты-
машым. Лыве – кужу ўмырым, 
тошто марий улмым. Пўчє –  
самырык тукымын вийжым,  
тумо – пе‰гыде тазалыкым.  
Поснак йошкар тўсым кучыл-
тыныт. Йошкар шўртым тул ден 
кечын вийже семын палемденыт.

Поро сомыл
Марий тўр – мондаш лийдыме по-
янлык. Морко район Унчо этно-
культурный комплексын «Акрет-
тўр» студийже 2012 ий гыч пашам 
ышта. Тудо Шлань ялыште вер-
ланен. Коллективыште – вич е‰. 
Пашае‰-влак тў‰алтыште тўр 
нерген книгалаште шымленыт, 
кова-шамыч деч йодыштыныт. 
Мероприятийлаште марий калык 
вургемын ойыртемже, ойпогыж 
нерген шинчымашыштым кел-
гемденыт. Чыла тидым шке па-
шашкышт шы‰дарен моштеныт. 

Арбор вел калык Г.К.Васин-
кин (снимкыште) дене ку-

гешна. Музыклан изинек шўман 
лийын. Школым тунем пытарыме 
деч вара келге шинчымашым 
налын. Школышто тў‰алтыш 
класслам да музык урокым ту-
ныктен. Варажым «Арбор вел» 
ансамбльым вуйлатен. Геннадий 
Константиновичын вуйлатымыж 
годым коллектив Эстонийыште, 
Венгрийыште, Москошто лийын. 

Тудо йоча-шамычымат тўвыра-
лан шўма‰ден. «Марий кумыл» 
йоча ансамбльым чумырен. Ик 
конкурсышто се‰ымыштлан «Ор-
лёнок» йоча лагерьыш путёвкым 
пєлекленыт. Пагалыме е‰ кызыт 
коклаштына уке. Тудын тў‰алме 
пашажым самырык тукым ум-
бакыже шуя. 2019 ийыште «Арбор 
вел» ансамбль Крымыште «Алтын 
Майдан» фестивальыште лийын. 
Тиде ансамбльыш ковам Нина  

Арборын пагалыме е‰же

Михайлова коштын. Кызыт Юлиан  
изам – ик эн чолга участник. 

Эрвина МИХАЙЛОВА. 
Марий Турек, Арбор. 

Фотом еш архив гыч налме. 

Изи озавате

5 май – 
Кугече////.

Чевер
   муно

Реклама

Сўретым 
чиялтыза.

Кужэ‰ер район 
Купсолаште илыше 
Максим Мамаев-
лан (снимкыште) –  
куд ий.  «Ямде лий» 
газетым тудо эн 
вучымо унажлан 
шотла. Газет пол-
шымо дене лудаш 
тунемеш. «Тўрлє  
чиян, мотор да 
о‰ай савыкты- 
шыште букважат 
сылнырак», – ма-
неш Максим.

Фотом еш архив 
гыч налме.  

Кугече пайремын тў‰ йўлаже – муным чиялтымаш. 

 Нарынче тўсаным ыштынеда гын, курку-
мам, шафраным, кешырым, апельсинын але 
мандаринын шўмжым кучылташ лиеш.

 Шоган шўм, э‰ыж, йошкарушмен, пєчыж 
сок муным чевер-кына тўсыш чиялтат.

 Шемалге-чевер тўсаным шемшоптыр ден 
гранат сок ыштат.

 Модо, йошкарвуй ковышта муным канде тў-
сыш чиялтат.

 Шпинат ужар тўсым пєлекла.

Келшыше пакчасаскам але емыж-саскам тыгы-
демдыман да вўдым темыман (1:2). 1-2 кугу совла 
кукшо чиям ешараш лиеш. Шолтымо годым муно 
ынже пудешт манын, холодильник гыч 2 шагат 
ончыч лукман. Муным шолтымо вўдышкє 2 изи
совла шинчалым пыштыман. Муным 
мушман да вўдышкє пыштыман.
Шолаш пурымекыже, 20-30 ми-
нут изи тул ўмбалне кучыман. 
Вўд гыч лукмеке, йўкшык-
тарыман да кушкыл ўйым 
йыгыман. 

Снимкыште  
Медведево район 
Руэм школышто 

2-шо «Е» классыште 
тунемше  

Нелли Яроцкаям да 
Кугече  

пайремлан 
келшыше  

сўретшым ужыда. 
Фотом школ  

архив гыч налме. 

Серыш-влак мє‰геш огыт колталт.

Ак – кутырен келшыме почеш.



Конкурс

Тушто-влак

5 колызо  
5 ола‰гым  
5 кечыште  

кочкын.  
Кузе шонеда,  

15 колызо  
15 ола‰гым 

мыняр кечыште 
кочкын пытара?

Шулдыржо уло – ок чо‰еште, 
йолжо уке, но поктен от шу.

Пєрт гыч – куштат, пєртыш-
кє – шортыт.

Пылыш уке – колеш, кидше 
уке – воза.

2-шо классыште тунемше-влак.
Шернур, Лажъял.

Шырчык муро
Помыжалтым мый эрдене,
Сылне муро йо‰галтеш.
Куржын лектым мый тўжваке,
Ончем, шырчык шинчылтеш.
Пералталын, чўчкалталын,
Тўрлын, тўрлын о‰ара:
Я турий, корак, я чыве
Иканаште йўкланат.
Шошо толын! Шошо толын!
Шырчык мурым шуйдара.
Шошо толмым, шошо толмым
Эр годсекак шижтара.

Эмилия ИЛЬИНА. 
Морко, Унчо.

Фигур-влакым радамлаште тўткын ончыза да 
рашемдыза: кудыжо уто?

Мужырдымо  
полдышым муза.

Кажне тарелкыште мыняр пел пакчасаска да 
мыняр тичмаш уло?

Тўсым ончен чиялтыза:
 канде       йошкарге

 нарынче
 ошалге-канде        кўрен

Задаче

8 + 6 + 15

+ + +

+ 2 + 15

+ + +

3 + + 5 15

15 15 15

